
ТИББИЁТДА ҚЎЛЛАНИШИГА ДОИР ЙЎРИҚНОМА

КАРСИЛ®

CARSIL

Препаратнинг савдо номи: КАРСИЛ®

Таъсир этувчи модда (ХПН): силимарин (silymarin)

Дори шакли: қобиқ билан қопланган таблеткалар.

Таркиби:

1 таблетка қуйидагиларни сақлайди:

фаол модда: қобиқ билан қопланган ҳар бир таблеткада 40,9-56,3 мг доғли расторопша

меваларининг қуруқ экстракти (Silybi mariani fructus extractum (35-50:1)), 22,5 мг

силимаринга эквивалент силибинин (HPLC) шаклида;

ёрдамчи моддалар:

таблетка ядроси: лактоза моногидрати, буғдой крахмали, повидон (Коллидон-25);

микрокристалл целлюлоза (101 тур); магний стеарати, тальк, маннитол (Е 421),

кросповидон, полисорбат 80, натрий гидрогенкарбонати;

қопловчи (дражеловчи) қобиқ: целлюлоза ацетати фталати, диэтилфталат, сахароза, акация

камеди, желатин, тальк, титан диоксиди (Е 171), макрогол 6000, глицерол, жигарранг

Опалюкс (сахароза, темир (II, III) оксиди (Е 172), темир (II) оксиди (Е 172),

метилпарагидроксибензоати (Е 218), пропилпарагидроксибензоати (Е 216)).

Таърифи: тўғри думалоқ шаклли, жигарранг рангли, қобиқ билан қопланган таблеткалар.

Фармакотерапевтик гуруҳи: гепатопротектор.

АТХ коди: А05ВА03

Фармакологик хусусиятлари

Фармакодинамикаси

Карсил - доғли расторопша ўсимлигининг меваларидан ажратиб олинган силимарин фаол

моддасини сақловчи дори воситасидир. Силимарин жигарнинг шикастланган

ҳужайраларида оқсиллар ва фосфолипидларнинг синтезини фаоллаштиради, уларнинг

ҳужайра мембранасини барқарорлаштиради, эркин радикалларни боғлайди (антиоксидант

таъсири). Унинг асосий таъсири жигар ҳужайраларини алкоголь, дорилар, вирусли

инфекциялар, саноат ифлослантирувчилари каби турли омилларнинг зарарли таъсиридан

ҳимоя қилишдан иборат. Жигар ҳужайраларининг шикастланишларида, уларнинг тезроқ

тикланишига ёрдам беради.

Фармакокинетикаси

Сўрилиши: оғиз орқали қўлланганидан сўнг силимарин меъда-ичак йўлларидан тўлиқ

сўрилмайди (23-47% гача). Плазмадаги чўққи концентрациясига бир марталик доза оғиз

орқали қўлланганидан кейин 4-6 соат ўтгач эришади. Ичак-жигар циркуляциясига учрайди.

Тақсимланиши: 14С нишонланган силибинин билан ўтказилган тадқиқотларда энг юқори

концентрациялари жигарда, ўпкаларда, меъда ва меъда ости безида ва аҳамиятсиз

миқдорларда буйракда, юракда ва бошқа аъзоларда аниқланади.

Метаболизми: жигарда сульфатлар ва глюкурон кислотаси билан конъюгация йўли билан

метаболизмга учрайди. Ўт-сафрода метаболитлари сифатида глюкуронидлар ва сульфатлар

аниқланган.

Чиқарилиши: ўзгармаган силимарин учун ярим чиқарилиш даври 1-3 соатни ва унинг

метаболитлари учун 6-8 соатни ташкил қилади. Асосан ўт-сафро билан (тахминан 80%)

глюкуронидлар ва сульфатлар кўринишида ва оз миқдорда (тахминан 5%) ўзгармаган

кўринишда сийдик билан чиқарилади. Организмда тўпланмайди.

Қўлланилиши

Карсил қобиқ билан қопланган таблеткалари қуйидагиларда ишлатилади: алкоголь, дори

воситаларини узоқ муддат қабул қилиш, сурункали интоксикациялар чақирган жигарнинг

токсик шикастланишларини симптоматик даволашда; жигарнинг сурункали яллиғланиш

касалликларини ва жигар циррозини мажмуавий даволашда қўлланади.

Қўллаш усули ва дозалари

Карсилни доимо ушбу илова-варақадаги кўрсатмаларни аниқлигига риоя қилган ҳолда

қабул қилинг. Агар Сиз бирон нарсага ишонч ҳосил қилмасангиз, Ўзингизнинг

шифокорингиз ёки фармацевтдан сўранг.

Карсил қобиқ билан қопланган таблеткалари ичга, етарли миқдораги сув билан бирга қабул

қилинади.

Катталар

Оғир ҳолларда бошланғич доза – 4 таблеткадан суткада 3 марта.

Енгил ҳолларда ва самарани бир маромда ушлаб турувчи доза – 2 таблеткадан суткада

3 марта.

Болалар

Болаларда силимариннинг самарадорлиги ва хавфсизлиги тўғрисида етарли маълумотлар

йўқ, шунинг учун Карсил 12 ёшдан кичик болаларга тавсия қилинмайди.

Даволаш курси камида 3 ой давом этиши керак.

Агар Сиз Карсил қабул қилишни ўтказиб юборган бўлсангиз

Агар Сиз бир дозани ўтказиб юборган бўлсангиз, имкони борича уни тезроқ қабул қилинг.

Агар кейинги дозанинг вақти келган бўлса, уни ҳудди одатдагидек қабул қилинг. Унутилган

дозанинг ўрнини қоплаш учун иккиланган доза қабул қилманг. Дорини даволовчи шифокор

белгилаганидек қабул қилишни давом эттиринг.

Агар Сизда ушбу препаратни қўллашш билан боғлиқ саволлар бўлса, ўз шифокорингиздан

ёки фармацевтдан сўрашингизни сўраймиз.

Ножўя таъсирлари

Барча дори воситалари каби Карсил ҳам, ножўя таъсирлар чақириши мумкин. Аммо улар

албатта барча беморларда кузатилавермайди.

Карсил қобиқ билан қопланган таблеткалари яхши ўзлаштирилади. Жуда кам ҳолларда

қичишиш ва тошма каби тери аллергик реакциялари ёки анафилактик шок (нафасни

қийинлашиши ва бош айланиши билан бўлган оғир аллергик реакция) бўлиши мумкин. Кам

ҳолларда мавжуд вестибуляр бузилишларни кучайиши кузатилиши мумкин. Кам ҳолларда

диарея ёки кўнгил айниши, қусиш, газларни ҳосил бўлиши билан бирга диспептик

бузилишлар пайдо бўлиши мумкин.

Агар ножўя таъсирлардан бирортаси жиддий тус олса ёки ушбу йўриқномада

келтирилмаган ножўя таъсирларни сезсангиз, бу ҳақида Ўзингизнинг шифокорингизни ёки

фармацевтни хабардор қилишингизни сўраймиз.

Қўллаш мумкин бўлмаган ҳолатлар

Карсилни қуйидагиларда қабул қилманг:

Агар Сизда фаол моддага ёки ёрдамчи моддалардан бирортасига аллергия (юқори

сезувчанлик) бўлса;

Болаларда қўлланилиши бўйича клиник тажриба етарли бўлмаганлиги туфайли 12 ёшдан

кичик болаларда қўллаш мумкин эмас.

Дориларнинг ўзаро таъсири

Агар Сиз бошқа, шу жумладан рецептсиз бериладиган дориларни қабул қилаётган ёки

яқинда қабул қилган бўлсангиз, ўзингизнинг даволовчи шифокорингизга ёки фармацевтга

хабар беришингизни сўраймиз.

Карсил қобиқ билан қопланган таблеткалар перорал ҳомиладорликка қарши воситалар ва

тамоксифеннинг самарадорлигини камайтириши мумкин.

Диазепам, альпразолам, кетаконазол, левостатин, аторвастатин ва винбластин каби дори

препаратларининг самарасини кучайтириши мумкин.

Махсус кўрсатмалар

Карсил қўлланганда қуйидагиларга алоҳида эътибор беринг:

агар Сизда гормонал бузилишлар билан боғлиқ бўлган касалликлар бўлса (бачадон,

тухумдонлар ёки кўкрак безининг ўсмаси, простата безининг ўсмаси кабилар), Сиз Карсил

қобиқ билан қопланган таблеткалари билан даволанишни бошлашдан олдин даволовчи

шифокорингиз билан маслаҳатлашишингиз керак.

Жигарни шикастланишларида Карсил билан даволаш, парҳез ёки алкоголни истеъмол

қилишдан сақланишнинг ўрнини босмайди.

Ҳомиладорлик ва эмизиш

Ҳар қандай дори препаратини қабул қилишдан олдин Ўзингизнинг шифокорингиз ёки

фармацевтга маслаҳат юзасидан мурожаат қилинг.

Ҳомиладорлик вақтида ва эмизиш даврида Карсилни фақат тиббий кўрсатилишлар бўйича,

она учун кутиладиган фойда ҳомила учун препаратни қўллаш оқибатидаги хавфдан устун

бўлганида қўллаш мумкин.

Дори воситасини транспорт воситаларини ёки потенциал хавфли механизмларни

бошқариш қобилиятига таъсири

Карсил транспорт воситаларини бошқариш ва машиналар билан ишлаш қобилиятига нохуш

таъсирлар кўрсатмайди.

Карсилнинг айрим таркибий қисмлари тўғрисида муҳим маълумот

Дори воситаси буғдой крахмалини сақлайди. Целиакияси (глютен энтеропатияси) бўлган

шахсларга тўғри келади. Буғдойга (целиакиядан фарқ қилувчи) аллергияси бўлган

пациентлар бу препаратни қабул қилишлари мумкин эмас.

Таблеткалар ёрдамчи моддалар сифатида лактоза моногидрати ва сахароза сақлайди.

Агарда Сизнинг шифокорингиз Сизда баъзи қандларни ўзлаштираолмаслик борлигини

маълум қилган бўлса, препаратни қўллашни бошлаш олдидан унга маслаҳат учун мурожаат

қилинг.

Таблетка қобиғи таркибига метилпарагидроксибензоат (Е 218) ва пропил

парагидроксибензоати (Е 216) киради. Улар аллергик реакциялар чақириши мумкин

(секинлашган тур бўлиши мумкин).

Дозани ошириб юборилиши

Агар Сиз Карсилни керагидан ортиқ дозада қабул қилган бўлсангиз

Агар Сиз буюрилганидан ортиқ дозани қабул қилган бўлсангиз, ўзингизнинг даволовчи

шифокорингизга мурожаат қилинг.

Чиқарилиш шакли

Қобиқ билан қопланган таблеткалар.

10 қобиқ билан қопланган таблеткадан ПВХ плёнка/алюминий фольга блистерда;

8 блистердан тиббиётда қўлланилишига доир йўриқномаси билан бирга картон қутида.

Сақлаш шароити

Оригинал ўрамида, қуруқ жойда, 250С дан юқори бўлмаган ҳароратда сақлансин.

Болалар ололмайдиган жойда сақлансин.

Яроқлилик муддати

3 йил.

Яроқлилик муддати ўтганидан сўнг қўлланмасин.

Дорихоналардан бериш тартиби

Рецептсиз!

Ишлаб чиқарувчи

СОФАРМА АО

Илиенское шоссе кўч. 16, 1220 София, Болгария

Ўзбекистон Республикаси худудида дори воситаларининг сифати бўйича эътирозлар

(таклифлар) ни қабул қилувчи ташкилотнинг номи ва манзили:

АЖ «СОФАРМА»

Ўзбекистон Республикаси, Тошкент ш., Буюк Ипак Йули, 154/4

Тел: +998 55 501 58 23.

